NEW
YORK
STATE

Pou Piblikasyon Imedya: 11/10/2016 GOUVENE ANDREW M. CUOMO

GOUVENE CUOMO ANONSE NOUVO DIREKTIV KI MANDE POU BANK YO
KONTWOLE PRATIK REKONPANS KONPANSATWA

Gouvene Andrew M. Cuomo jodia te anonse ke Depatman Sévis Finansye Eta New
York (New York State Department of Financial Services, DFS) te pibliye yon nouvo
direktiv ki mande tout bank ke eta reglemante pou asire ke okenn aranjman rekonpans
anplwaye pa ankouraje pratik inapropriye oganizasyon yo. Mezi prekosyon sa vini apre
yon reko $100 milyon nan amann ansanm avek |0t penalite ke yo te enpoze kont Wells
Fargo Bank pa gouvenman federal la pou pwogram yo ki ankouraje anplwaye yo pou
stimile lavant nan angaje nan kalite konpotman sa a.

Nan Wells Fargo, anplwaye yo ansekré te ouve nouvo kont epi finanse yo avek transfe
nan kont ki egziste deja san konesans oswa konsantman met kont lan. Nouvo kont sa
yo te jenere fré ak chaj anplis pou kliyan yo ki gen kont deja. Anplis, yo te jwenn ke
anplwaye yo te kreye adres imeél bidon pou sevis banké sou entenét yo, te emét kat
debi san otorizasyon epi aplike apepré 565,000 kredi kat san konesans oswa
konsantman konsomate yo.

“Konpotman inapwopriye sa nou te wé nan enstitisyon tankou Wells Fargo se menm
bagay ki te kondwi nan kriz finansye 2007 la e pa dwe gen tolerans pou regleman
iresponsab kap favorize avaris epi mete avni finansye Nouyoké yo a risk,” Gouveneé
Cuomo te deklare. “Bank chaté yo nan eta kounye a sou avi obligasyon yo e se
reponsabilite yo pou asire ke anplwaye yo ap aji nan pi bon entere kliyan yo.”

Pi presizeman, yo te enfome tout enstitisyon banke ki reglemante yo ke okenn
konpansasyon ankourajman pa ta dwe lye a endikaté pefomans anplwaye san risk
jesyon efikas, sipévizyon ak kontwol. Anplis, nenpot aranjman konpansasyon nan yon
bank dwe reponn a yon minimom, prensip ki annapré yo:

e Ekilibre Ant Risk ak Rekonpans: Nenpot aranjman konpansasyon dwe nan
fason apwopriye ekilibre risk ak rezilta finansye nan yon fason ki pa ankouraje
anplwaye yo pou ekspoze oganizasyon yo nan risk ki enpridan;

e Kontwol Efikas ak Jesyon Risk: Yon pwosesis enstitisyon banké jesyon risk
ak kontwol entén dwe ranfose epi sipote devlopman ak antretyen nenpot
aranjman konpansasyon rekonpans; ak


http://www.dfs.ny.gov/legal/industry/il161011.pdf

e Gouvenans Efikas Koporasyon: Aranjman konpansasyon rekonpans yo dwe
sipote pa gouvenans solid 0ganizasyon yo, sa ki gen ladan sipévizyon aktif ak
efikas konséy administrasyon oganizasyon an.

Direktiv sa yo ap aplike nan 121 bank komesyal ke Eta New York chate, bank epay, ak
sosyete potfey banke, 17 kredi inyon ke eta chate, 88 branch etranje,14 ajans etranje,
ak 35 biwo reprezantatif, yo tout gen byen ki totalize plis pase $2.5 trilyon.

Manke respé avek aplikasyon direktiv sa ap reflete nan klasman revizyon bank la e li ka
lakoz yon enstitisyon sibi aksyon reglemanté adisyonél.

Sipe-entandan Depatman Sevis Finansye Eta New York Maria T. Vullo te deklare,
“DFS pral pran aksyon ranfosman rapid kont enstitisyon finansye yo ki dezaliyen
pwogram konpansasyon rekonpas ki favorize konpotman inapwopriye pami anplwaye
yo. Manm konsey administrasyon an ansanm avek anplwaye egzekitif nan bank ki
reglemante yo responsab pou asire ke yo mete anplas ase kontwol pou sovgade kont
risk iminan ak konfli enteré ki gen rapo avek lavant ak referans aranjman bonis.”

Egzaminate banke yo nan eta pral revize aranjman konpansasyon rekonpans yo
pandan pwosesis egzaminasyon an ki santre sou risk regilye Depatman an, sa ki gen
ladan revizyon pwosesis ki anplas pou idantifye epi detekte move kondwit, ansanm
avek yon revizyon sou risk jesyon, odit enten, ak estrikti sipévizyon konséy direksyon
an. Enstitisyon banké yo dwe kenbe dosye ki dokimante estrikti ak pwosesis
apwobasyon aranjman konpansasyon rekonpans lan ansanm avek jesyon risk ki gen
rapo ansanm avek sipé vizyonkalite aranjman sa yo.

